
MALAILILE KUBAYI

1. Kotana talika kulingula, ulangisisye pepa lyabayi kutegwa ubaa
muzeezo wazyakulingula zyili mupepa oomu. Langisisya kuti mubuzyo
nambala 12 uyanda kuti utondezye cimwi cintu kuli basicikolo.
Kocibamba cintu eeci kaciliko kotana talika kulingula.

2. Aumwi mubuzyo uubale zyiindi zyobilo bweelede alimwi mbuli
mboulembedwe mukulingula ooku.

3. Ubone kuti aumwi mubuzyo wateelelwa kuli basicikolo bweelede
alimwi akuti wavwiilwa kotanaya kumubuzyo uvuccilila.

4, Weelede kulingula basicikolo antoomwe muzyibeela A, B a C . Muzyibeela
D, E a F, lingula sicikolo omwe-omwe.

5. Kwiina ciindi cibambidwe cakumana kulingula ooku, pele kulingula
zyibeela A, B a C kulakonzya kutola woola lyomwe. Kulingula
kwasicikolo omwe-omwe muzyibeela D, E a F inga kwatola tuvwalu 7
kusika ku 8 kuli sicikolo omwe-omwe.

6. Kotana talika kulingula, lemba zyibeela A, B, a C mbuli
mbozyilembedwe mupepa lyasicikolo abboodi kutegwa basicikolo
kabakozya kutobelezya bweelede.

MALAILILE KULI BASICIKOLO

Tuyakubaa cakucita. Eeci cakucita cijatikizya kwiiya tuvwuuming,
kubala akulemba. Ndiyakumubuzya mibuzyo iijatikizya nzyetaambe
alimwi anzyomutibale. Tulacita oobu muciindi cisyoonto. Lemba
bwiinguzi boonse mubbuku lyako. Sena mwalibambila?

MWIIYI: Kobona masimpe kuti basicikolo balibambila  kwiinda:
e Mukubona masimpe kuti aumwi sicikolo  ulijisi
bbuku lyakulembela alimwi acakulembya.
e Mukubona masimpe kuti boonse basicikolo
balakonzya kubona cilembedwe abboodi kabotu-
kabotu.



CIBEELA A: KUZYIBA TUVWUUMINA MBOTWAAMBWA (PHONEMIC AWARENESS)

1.

3.

Ambila basicikolo: Amulange anamba 1 abboodi. Kuli
tuvwuumina. Ndilaamba  kavwuumina. Sala  kavwuumina
nketaambe kuzwa kutuvwuumina twapegwa mutubbokesi.
Lemba bwiinguzi mubbuku lyako.

Kavwuumina nkaaka: d.

d f wW

Bwiinguzi bweelede: d

Ambila basicikolo: Amulange anamba 2 abboodi. Kuli
tuvwuumina. Ndilaomba kabeela kabbala. Sala kavwuumina
kamvwika  kumatalikiio  akabeela  kabbala  aka  kuzwa
kutuvwuumina twapegwa abboodi. Lemba kavwuumina nkotisale
mubbuku lyako. Kabeela kabbala nkaaka: zo

g y m

Bwiinguzi bweelede: z

Ambila basicikolo: Amulange anamba 3 abboodi. Kuli
tuvwuumina. Ndilaamba bbala. Sala kavwuumina kamvwika
kumatalikilo abbala kuzwa kutuvwuumina twapegwa abboodi.
Lemba kavwuumina nkotisale mubbuku lyako.

Bbala ngu: waya

N Z \a

Bwiinguzi bweelede: w



CIBEELA B: TUVWUUMINA ( PHONICS)

4.

Ambila basicikolo: Amulange anamba 4 abboodi. Kuli tubeela
twabbala. Ndilaomba kabeela kabbala. Sala kabeela kabbala
nketaambe kuzwa kutubeela twapegwa abboodi. Lemba
kabeela kabbala aka mubbuku lyako.

Kabeela kabbala nkaaka: ye.

ye ce te
Bwiinguzi bweelede: ye

Ambila basicikolo: Amulange anamba 5 abboodi. Kuli mabala.
Ndilaamba kabeela kabbala. Sala bbala kuzwa kumabala
apegwa abboodi lijisi kabeela kabbala nketaambe. Lemba bbala
eeli mubbuku lyako. Kabeela kabbala nkaaka: ga

teka gaya sunu
Bwiinguzi bweelede: gaya

Ambila basicikolo:  Amulange anamba é abboodi. Kuli fubeela
twabbala. Ndilaomba bbala. Sala kabeela kabbala kuzwa
kutubeela twabbala twapegwa abboodi kajanika mubbala
ndetaambe. Lemba kabeela kabbala aka mubbuku lyako.

Bbala ngu: cula

Cu ze to
Bwiinguzi bweelede: cu

Ambila basicikolo: Amulange anamba 7 abboodi.  Kuli bbala.
Lemba namba yatubeela twamabala tuli mubbala eeli.

Bbala ngu: saka

2 3 4
Bwiinguzi bweelede: 2




Ambila basicikolo: Amulange anamba 8 abboodi. Kuli mabala.
Ndilaomba tubeela twabbala tobilo. Sala bbala kuzwa kumabala
apegwa abboodi lijisi tubeela ootu mutwabelesyegwa. Lemba
bbala mubbuku lyako. Tubeela twabbala ntootu: du, la

sama loka dula

Bwiinguzi bweelede: dula

CIBEELA C: KULEMBA (WRITING)

10.

11.

Ambila basicikolo:  Amulange anamba 9 abboodi. Kuli kabeela
kabbala. Lemba kabeela kabbala aka mubbuku lyako.

SU

Bwiinguzi bweelede: su

Ambila basicikolo: Amulange anamba 10 abboodi. Kuli bbala.
Lemba bbala eeli mubbuku lyako.

cela
Bwiinguzi bweelede: cela

Ambila basicikolo: Amulange anamba 11 abboodi. Kuli kaambo.
Lemba kaambo aka mubbuku lyako.

Zuza yawe
Bwiinguzi bweelede: zuza yawe




CIBEELA D: MABALA (VOCABULARY)

12. Ambila sicikolo: Ndilakutondezya cintu. Undaambile zyina lyacintu
ncetikutondezye. Cintu nceeci. (Tondezya mpesulo).

Bwiinguzi bweelede: mpesulo

13. Ambila sicikolo: Ndilakutondezya cibeela camubili. Ciitwa buti
cibeela camubili eeci?. (Tondezya liso).

Bwiinguzi bweelede: liso/meso

14. Ambila sicikolo: Lyomwe twaamba kuti lino. Kuti kaali maniji
twaamba kuti nzi?

Bwiinguzi bweelede: meno

CIBEELA E: KUSWIILISISYA CIBALWA (LISTENING COMPREHENSION)

Ambila sicikolo: Ndilakubalila kaano zyiindi zyobilo.  Uvwille mibuzyo
njetikubuzye. Ndilakupa tuzuzumina tusyoonto kutegwa undaambile
bwiinguzi bwamubuzyo aumwi. Lino swilisisya kaano.

(Bala kaano kuli sicikolo wamana ubuzye mibuzyo iccilila)
Kaano

Twalumba ujisi mpongo mpwizyi.

Banyinakulu mbabakamupa.

Mpongo ijisi twana tobilo lino.

Twalumba vlikkomene kumpongo njaakapegwa.

15.  Nguni ujisi mpongo?
Bwiinguzi bweelede: Twalumba
16. Ino Twalumba wakapegwa mpongo mujembwe naa mpwizyi?

Bwiinguzi bweelede: mpwizyi



17.  Nguni wakamupa mpongo Twalumba?
Bwiinguzi bweelede: banyinakulu
18. Ujisi mpongo zyongaye Twalumba [ino?

Bwiinguzi bweelede: 3 (zyotatwe)

CIBEELA F: KUBALA BWEELEDE (FLUENCY)

19. Ambila sicikolo: Ndilokutondezya bbala. Bala bbala eeli
cakupozya akufwambaana — fwambaana. Ndilakupa tuzuzumina
5 twakubala bbala eeli. Bbala ndeeli.

(tondezya bbala)

ceta

20. Ambila sicikolo: Ndilakutondezya bbala. Bala bbala eeli cakupozya
akufwambana-fwambaana. Ndilokupa tuzuzumina 5 twakubala
bbala eeli. Bbala ndeeli.

(tondezya bbala).

Zuba




